
	Աշխատանքի և սոցիալական հարցերի նախարարություն (15.01.2020թ. թիվ ԶԲ/ՍՄ/489-2020 գրություն)
	Առաջարկություններ և դիտողություններ չկան:


	
	

	Առողջապահության նախարարություն
(07.01.2020 թվականի թիվ ԱԹ/11.2/447-2020 գրություն)
	1. Գործող օրենքի 26-րդ հոդվածի 4-րդ մասը սահմանում է, որ հանրային հեռուստատեսությամբ ցուցադրվող սոցիալական գովազդի, ինչպես նաև մշակութային, ուսումնական, գիտակրթական և սպորտային հեռուստահաղորդումների ցուցադրման ժամանակ հովանավորների մասին հիշատակումը չպետք է գերազանցի հաղորդման տևողության 2,5 տոկոսը: Նախագծով առաջարկվող փոփոխության արդյունքում, մասնավորապես` 4.1-ին մասով, նախատեսվել է, որ մշակութային, ուսումնական, գիտակրթական և սպորտային հեռուստահաղորդումների ցուցադրման ժամանակ հովանավորի մասին հիշատակումը չպետք է գերազանցի տվյալ հաղորդման ընդհանուր տևողության 2,5 տոկոսը: Բացի այդ, Նախագծի 4.2-րդ մասը սահմանում է, որ հանրային հեռուստատեսությամբ թույլատրվում է ցուցադրել մեկ եթերային ժամվա ընթացքում մինչև 1 րոպե տևողությամբ սոցիալական գովազդ: Տվյալ դեպքում ստացվում է այնպիսի իրավիճակ, երբ մեկ եթերային ժամվա ընթացքում թույլատրելի է մինչև 5 րոպե տևողությամբ գովազդի, մինչև 1 րոպե տևողությամբ սոցիալական գովազդի ցուցադրություն, ինչպես նաև տվյալ հաղորդման ընդհանուր տևողության 2,5 տոկոսը չգերազանցող` մշակութային, ուսումնական, գիտակրթական և սպորտային հեռուստահաղորդումների ցուցադրման ժամանակ հովանավորի մասին հիշատակումը, որպիսի պայմաններում, ի տարբերություն գործող իրավակարգավորման, Նախագծով առաջարկվող փոփոխությունների արդյունքում մեկ եթերաժամի ընթացքում ցուցադրվելիք գովազդների և հովանավորների հիշատակման տևողությունը ավելին է, քան գործող իրավակարգավորման 2,5 տոկոսը:
	Չի ընդունվել: 
	Նախագծով փոփոխվում է գործող իրավակարգավորումը և Հանրային Հեռուստաընկերության ֆինանսավորումը համալրելու նպատակով սահմանվում է գովազդ հեռարձակելու՝ նախկինի համեմատ ավելի լայն հնարավորություն:

	
	2.Նախագծի 1-ին հոդվածի 3-րդ կետը շարադրել հետևյալ խմբագրությամբ.

լրացնել հետևյալ բովանդակությամբ 4.2-րդ մաս.

«4.2. Հանրային հեռուստատեսությամբ ցուցադրվող ընդհանուր գովազդի տևողության առնվազն 20%-ի չափով` համաչափ բաշխվածությամբ, պետք է ցուցադրվի սոցիալական գովազդը: Սոցիալական գովազդը հեռարձակվում է անհատույց հիմունքներով ժամը 10:00-ից մինչև 22:00 ընկած ժամանակահատվածում»:


	Ընդունվել է մասնակի: 
	Մեկ րոպե տևողությամբ սոցիալական գովազդ հեռարձակելու վերաբերյալ դրույթը հանվել է: Սոցիալական գովազդի հեռարձակումը կիրականացվի «Գովազդի մասին» ՀՀ օրենքով սահմանված ընդհանուր կարգով: Մասնավորապես՝ «Գովազդի մասին» ՀՀ օրենքի 13-րդ հոդվածի 1-ին մասի համաձյան՝ «Զանգվածային տեղեկատվության էլեկտրոնային և տպագիր միջոցներում ու տրանսպորտում գովազդ տարածող գովազդակիրը պարտավոր է սոցիալական գովազդների համար առաջնահերթ տրամադրել գովազդին հատկացվող տարեկան եթերային ժամանակի (տպագրական մակերեսի) ոչ պակաս, քան 5 տոկոսը»:

	
	3. Նախագծի 1-ին հոդվածի 4-րդ կետը շարադրել հետևյալ խմբագրությամբ.

լրացնել հետևյալ բովանդակությամբ 4.3-րդ մաս.

«4.3. Հանրային հեռուստատեսությամբ հեռարձակվող գովազդի (բացառությամբ սոցիալական գովազդի) մեկ րոպեի արժեքը, ըստ եթերաժամերի, սահմանում է հանրային հեռուստաընկերության գործադիր տնօրենը: Գովազդի մեկ րոպեի արժեքը սահմանվում է՝ հաշվի առնելով ձևավորված շուկայական արժեքները, եթերաժամը, նախորդող և հաջորդող հեռուստահաղորդումների վարկանիշը և ուշադրության արժանի այլ հանգամանքներ»:

	Ընդունվել է մասնակի: 
	Նշված դրույթը հանվել է: Գովազդի, այդ թվում՝ սոցիալական գովազդի արժեքի հետ կապված հարցերը կլուծվեն պայմանագրային կարգով՝ «Գովազդի մասին» օրենքի 13-րդ հոդվածի 3-րդ մասին և 17-րդ հոդվածին համապատասխան:

	
	Միաժամանակ առաջարկվում է «Հեռուստատեսության և ռադիոյի մասին» օրենքում փոփոխություն և լրացումներ կատարելու մասին» ՀՀ օրենքի նախագծում ներառել հեռարձակվող իրար հաջորդող հեռուստա և ռադիո (հեռուստածրագիր, կինոնկար, հեղինակային հաղորդում, երաժշտություն, գովազդ և այլ նյութեր) նյութի (այսուհետ՝ նյութ) ձայնի մակարդակի միջև տարբերության առավելագույն մակարդակը սահմանելու, լիցենզիա ստանալու համար ձայնի բարձրության մակարդակի տատանման ավտոմատ կարգավորման համար անհրաժեշտ ծրագրային, տեխնիկական միջոցների և սարքավորումների առկայության, ինչպես նաև ոլորտի լիազոր մարմնի կողմից ձայնի բարձրության տարբերության առավելագույն մակարդակ սահմանելու պահանջ՝ հետևյալ հիմնավորմամբ.

Գիտականորեն հիմնավորված է, որ աղմուկի բարձր մակարդակը կարող է ազդել վեգետատիվ ֆունկցիաների, տարբեր օրգան-համակարգերի վրա (սրտանոթային, ստամոքսաղիքային, ներզատական): Հանկարծակի աղմուկը հանդիսանում է սթրես առաջացնող գործոն: Իրար հաջորդող հեռուստա և ռադիո նյութի հեռարձակման ժամանակ ձայնի կտրուկ բարձրացումը ոչ միայն նախադրյալ է սթրեսի հակված անձանց մոտ մի շարք հիվանդությունների զարգացման համար, այլև՝ կարող է խոչընդոտ հանդիսանալ արդեն իսկ սթրեսային հիվանդություններով տառապողների մոտ հիվանդության հաղթահարմանը:

Հարկ է նշել, որ երեխաների լսողական օրգանը շատ ավելի նուրբ և խոցելի է՝ քան մեծահասակներինը, հետևաբար, նյութի հեռարձակման ժամանակ գովազդակրի կողմից ձայնային ազդանշանների կտրուկ բարձրացումը ոչ միայն կարող է հանգեցնել սթրեսային հիվանդությունների առաջացմանը, այլև՝ լսողական օրգանների ֆունկցիոնալ խանգարմանը: Համաձայն ՀՀ ազգային վիճակագրական ծառայության հրապարակած տվյալների՝ հանրապետությունում նկատվել է նյարդային համակարգի և զգայական օրգանների հիվանդությունների աճ և որ ամենամտահոգիչն է՝ այդպիսի աճ նկատվել է մասնավորապես 0-14 տարիքային խմբի երեխաների մոտ:

Միաժամանակ` այս ամենն արդեն իսկ կարգավորված է մի շարք երկրներում՝ ԱՄՆ (Federal Communications Commission), Կանադա (Canadian Radio-television and Telecommunications Commission), ԵՄ երկրներ (THE EUROPEAN BROADCASTING UNION R128-2014, LOUDNESS NORMALISATION AND PERMITTED MAXIMUM LEVEL OF AUDIO SIGNALS) ԵԱՏՄ երկրներ, օրինակ՝ Ռուսաստանի դաշնություն (Федеральный закон "О рекламе" от 13.03.2006 N 38-ФЗ и Методика измерений соотношения уровня громкости рекламы и среднего уровня громкости прерываемой рекламой теле и радиопрограммы):


	Չի ընդունվել: 
	Հիշյալ հարցը դուրս է Նախագծի կարգավորման առարկայից և ենթակա է կարգավորման «Գովազդի մասին» օրենքով:

	Արտակարգ իրավիճակների նախարարություն 
(14.01.2020 թվականի թիվ 01/01.1/116-2020 գրություն)
	Առաջարկություններ և դիտողություններ չկան:


	
	

	Արտաքին գործերի նախարարություն
(2020թ. հունվարի 24-ի թիվ 
1111/1410-20 գրություն)

	Առաջարկություններ և դիտողություններ չկան:


	
	

	Բարձր տեխնոլոգիական արդյունաբերության նախարարություն

(21.01.2020թ. թիվ 01/11.1/122-2020 գրություն)
	Առաջարկություններ և դիտողություններ չկան:


	
	

	Էկոնոմիկայի նախարարության (08.01.2020թ. թիվ 01/253-2020 գրություն)
	Քննարկել Նախագծով նախատեսվող Հանրային հեռուստատեսությամբ հեռարձակվող սոցիալական գովազդի համար վճարի սահմանումը պետական մարմինների համար բացառելու հնարավորությունը, որպեսզի վերջիններիս կողմից հանրային շահերից բխող տեղեկատվությունը ներկայացվի անվճար։
	Չի ընդունվել: 

	Նախագծով պետական մարմինները զրկված չեն անհատույց հիմունքներով սոցիալական  գովազդ տարածելու հնարավորությունից: 

Մասնավորապես՝ Նախագծով սահմանված է, որ ժամը 00:00-ից մինչև 18.00-ն ընկած ժամանակահատվածում սոցիալական գովազդը հեռարձակվում է անհատույց հիմունքներով:

	Կրթության, գիտության, մշակույթի և սպորտի նախարարություն 
(14.01.2020 թվականի թիվ 01/10.2/352-20 գրություն)
	«Գովազդի մասին» ՀՀ օրենքի համաձայն՝ սոցիալական գովազդը առևտրային բնույթ չկրող (շահույթ ստանալու նպատակ չհետապնդող)՝ մարդու իրավունքներին և պարտականություններին, բնակչության առողջության պահպանման, ինչպես նաև առողջ ապրելակերպի և սոցիալական պաշտպանության, կամավորության, բնության պահպանության, կրթական ծրագրերի, հայրենասիրական դաստիարակության, մշակույթի պահպանման, տարածման ու զարգացման, աղետների դիմակայման, ազգային շահերի պաշտպանության և այլ բնագավառների վերաբերյալ հասարակությանը իրազեկելու նպատակով տարածվող տեղեկատվություն է, որը սույն օրենքի 13-րդ հոդվածի 1.2-րդ կետում նշված կարգով ճանաչվել է որպես սոցիալական գովազդ: Նույն օրենքի 13-րդ հոդվածի 1-ին մասի համաձայն՝ զանգվածային տեղեկատվության էլեկտրոնային և տպագիր միջոցներում ու տրանսպորտում գովազդ տարածող գովազդակիրը պարտավոր է սոցիալական գովազդների համար առաջնահերթ տրամադրել գովազդին հատկացվող տարեկան եթերային ժամանակի (տպագրական մակերեսի) ոչ պակաս, քան 5 տոկոսը:

Ինչ վերաբերում է նախագծով ներկայացված գովազդի համար նախատեսվող եթերային ժամանակի սահմանափակմանը, ապա նշեմ, որ «Գովազդի մասին» ՀՀ օրենքով, ինչպես նաև ՀՀ կառավարության 2016 թվականի  նոյեմբերի 24-ի N 1244-Ն որոշմամբ որևէ սահմանափակում նախատեսված չէ:

Հաշվի առնելով վերոգրյալը՝ առաջարկում եմ նախագծով սոցիալական գովազդի վերաբերյալ նախատեսվող դրույթները համապատասխանեցնել ՀՀ օրենսդրության պահանջներին:

Միաժամանակ տեղեկացնեմ, որ ՀՀ կրթության, գիտության, մշակույթի և սպորտի նախարարության կողմից մշակվում է «Գովազդի մասին» ՀՀ օրենքի և ՀՀ կառավարության 2016 թվականի նոյեմբերի 24-ի N 1244-Ն որոշման փոփոխությունների նախագիծ:

	Ընդունվել է: 
	Սոցիալական գովազդի տևողության վերաբերյալ դրույթը հանվել է: 

	Շրջակա միջավայրի նախարարություն
(15.01.2020թ. թիվ 1/07․1/187-2020 գրություն)
	Առաջարկություններ և դիտողություններ չկան:


	
	

	Պաշտպանության նախարարության 
(15.01.2020 թվականի թիվ ՊՆ/510/96-2020 գրություն)
	Առաջարկություններ և դիտողություններ չկան:


	
	

	Տարածքային կառավարման եւ ենթակառուցվածքների նախարարություն  
(16.01.2020թ. թիվ 01/21.1/764-20 գրություն)
	Առաջարկություններ և դիտողություններ չկան:


	
	

	Ֆինանսների նախարարության (15.01.2020թ. թիվ 01/28/336-2020 գրություն)
	Առաջարկություններ և դիտողություններ չկան:


	
	

	Հաշվեքննիչ պալատ
 (13.01.2020թ. թիվ ՀՊԵ-07

գրություն)
	1.Նախագծում նախատեսել դրույթ հետևյալ բովանդակությամբ՝ «մեկ եթերային ժամվա ընթացքում սահմանել գովազդ ոչ ավել, քան երկու անգամ»:
	Չի ընդունվել: 

	«Գովազդի մասին» օրենքի 9-րդ հոդվածի 1-ին, 2-րդ և 4-րդ հոդվածներով արդեն իսկ սահմանված են գովազդի հեռարձակման ժամանակային սահմանափակումներ, այդ թվում՝ մեկ եթերաժամի համար: 



	
	2.Նախագծի 1-ին հոդվածի  4-րդ մասում «գործադիր տնօրենի» բառերի փոխարեն շարադրել Հանրային հեռուստաընկերության կառավարման կոլեգիալ մարմնի անվանման բառերով: 
	Ընդունվել է մասնակի:

	Նախագծի 4.3-րդ մասը հանվել է՝ հաշվի առնելով այն հանգամանքը, որ «Գովազդի մասին» օրենքին համապատասխան՝ գովազդի արժեքի որոշման հետ կապված հարցերը կրում են պայմանագրային բնույթ, իսկ պայմանագրեր կնքելու իրավասությամբ օժտված է Հանրային հեռուստաընկերության գործադիր տնօրենը՝ «Հանրային հեռուստատեսության և ռադիոյի մասին» օրենքի 32-րդ հոդվածի 1-ին մասի 5-րդ կետին համապատասխան:

	Կադաստրի կոմիտե
(14.01.2020 թվականի թիվ ՍԹ//82-2020 գրություն)
	Առաջարկություններ և դիտողություններ չկան:



	
	

	Պետական եկամուտների կոմիտե
(14.01.2020 թվականի թիվ 01/3-4/806-2020 գրություն)
	Առաջարկություններ և դիտողություններ չկան:


	
	

	Վիճակագրական կոմիտե
(13.01.2020 թվականի թիվ Ե/22-20 գրություն)
	Առաջարկություններ և դիտողություններ չկան:


	
	

	ՀՀ քաղաքաշինության կոմիտե
(15.01.2020թ. թիվ 01/18/162-2020 գրություն)
	Առաջարկություններ և դիտողություններ չկան:



	
	

	 Ազգային անվտանգության ծառայություն
(15.01.2020 թվականի թիվ 11/36 գրություն)
	Առաջարկություններ և դիտողություններ չկան:

 

	
	

	Ոստիկանություն

(08.01.2020թ.թիվ 1/24/901-20 գրություն)
	Առաջարկություններ և դիտողություններ չկան:


	
	

	Պետական վերահսկողական ծառայություն

(10.01.2020թ.թիվ Ե/12-20 գրություն)
	Առաջարկություններ և դիտողություններ չկան:


	
	

	Հեռուստատեսության եւ ռադիոյի հանձնաժողով (13.01.2020 թվականի թիվ 01-12 գրություն)
	1. ՀՀ Ազգային ժողովում մշակվում է տեսալսողական ծառայությունները կարգավորող օրենքի նախագիծ, որի ընդունման վերջնաժամկետը սահմանված է ս.թ. մայիս-հունիսը: Ուստի, տրամաբանական կլիներ այս փոփոխությունները կատարել նոր ամբողջ օրենքի համատեքստում՝ օրենքի հետագա տարընկալումները բացառելու նպատակով:


	Չի ընդունվել: 

	Նախագծի կարգավորումները հետագայում հաշվի կառնվեն տեսալսողական ծառայությունները կարգավորող օրենքի նախագծում:

	
	Եթե, այնուամենայնիվ, ՀՀ կառավարությունը հրատապ է համարում փոփոխություններ կատարել գործող օրենքում, ապա Հանձնաժողովն անհրաժեշտ է համարում ներկայացնել հետևյալ դիտողությունները և առաջարկությունները: 
ա. Հայաստանում (ինչպես նաև տարբեր երկրներում) գործող oրենքի համաձայն պետությունը ստեղծում է անկախ հանրային հեռուստառադիոընկերություն՝ մարդու սահմանադրական իրավունքն ապահովելու նպատակով, իսկ հանրային հեռուստառադիոընկերության գործունեությունն ապահովում է տեղեկատվական, քաղաքական, տնտեսական, կրթական, մշակութային, մանկապատանեկան, գիտական, հայոց լեզվի և պատմության, մարզական, ժամանցային և հանրության համար կարևոր ու նշանակալից այլ տեղեկատվական բնույթի հաղորդումների բազմազանություն: Իսկ առևտրային գովազդը ինչպես հեռուստադիտողից, այնպես էլ՝ հեռուստատեսությունից խլում է եթերաժամ, որը կարող է օգտագործվել ավելի բարձր տեղեկատվական արժեք ունեցող հաղորդումներ հեռարձակելու համար: Այդ պատճառով էլ առևտրային գովազդը հանրային հեռարձակողների եթերում  գործող օրենքներում սահմանափակումներ ունի:

«Հեռուստատեսության և ռադիոյի մասին» ՀՀ օրենքի   26-րդ հոդվածի 4-րդ մասի համաձայն Հանրային հեռուստատեսությամբ արգելվում է ցուցադրել գովազդ, բացառությամբ սոցիալական գովազդի, ինչպես նաև մշակութային, ուսումնական, գիտակրթական և սպորտային հեռուստահաղորդումների ցուցադրման ժամանակ հովանավորների մասին սույն օրենքին համապատասխան տեղեկություններ նշելու դեպքերի, բայց ոչ ավել, քան մեկ հովանավոր յուրաքանչյուր մշակութային, ուսումնական, գիտակրթական և սպորտային հեռուստահաղորդման ցուցադրման ժամանակ: Հանրային հեռուստատեսությամբ ցուցադրվող սոցիալական գովազդի, ինչպես նաև մշակութային, ուսումնական, գիտակրթական և սպորտային հեռուստահաղորդումների ցուցադրման ժամանակ հովանավորների մասին հիշատակումը չպետք է գերազանցի հաղորդման տևողության 2.5 տոկոսը: Իսկ «Գովազդի մասին» ՀՀ օրենքի 9-րդ հոդված 3.1. կետի համաձայն էլ՝  արգելվում է գովազդի հեռարձակումը Հանրային հեռուստառադիոընկերության հոգևոր-մշակութային ուղղվածության հեռուստաալիքի կողմից: 

Ծանոթանալով Նախագծի ընդունման անհրաժեշտության մասին բերված  փաստարկներին և օրինակներին` Հանձնաժողովը գտնում է, որ Նախագծի հեղինակների կողմից հիմնավորված չէ այն հանգամանքը, որ  Հանրային հեռուստաընկերության գովազդի հեռարձակման մեկ եթերաժամի հաշվով մինչև 5 րոպե տևողությամբ գովազդի հեռարձակման ժամանակային սահմանափակումը չի ներառում հովանավորությամբ ստեղծված հեռուստահաղորդումների հովանավորների վերաբերյալ տեղեկություններ նշելու դեպքերը, ինչպես նաև հիմնավորված չէ Հանրային հեռուստաընկերության նաև մեկ եթերային ժամվա ընթացքում ցուցադրելու մինչև 1 րոպե տևողությամբ սոցիալական գովազդ իրավունք ունենալը:

Ավելին,  Հանձնաժողովի կողմից միջազգային փորձի և Հայաստանի Հանրապետության հեռարձակման ոլորտի ուսումնասիրությունները  հիմք են տալիս առաջարկել հանրային հեռուստաընկերության «1-ին ալիք»-ով գովազդի տևողությունը ամրագրել մեկ ժամվա ընթացքում 5 րոպե տևողությամբ, ներառյալ սոցիալական գովազդն ու հովանավորչությունը,  իսկ ինչ վերաբերում է հանրային հեռուստաընկերության հոգեւոր-մշակութային հեռուստածրագրում գովազդին, ապա այն արգելված է «Գովազդի մասին» օրենքով:

	Չի ընդունվել:

	Հովանավորության ձևով գովազդ հեռարձակելու իրավունք Հանրային հեռուստաընկերությանը վերապահված է նաև գործող օրենքով, իսկ Նախագծի նպատակը Հանրային Հեռուստաընկերության ֆինանսավորումը համալրելու նպատակով նախկինի համեմատ ավելի լայն հնարավորություն ընձեռելն է:  Իսկ ինչ վերաբերում է հանրային հեռուստաընկերության հոգևոր-մշակութային հեռուստածրագրում գովազդին, ապա այն «Գովազդի մասին» ՀՀ օրենքի 9-րդ հոդված 3.1. կետի համաձայն,  արգելվում է միայն  հոգևոր-մշակութային ուղղվածության հեռուստաալիքի կողմից: 

Օրինակ՝ Տեսալսողական զանգվածային տեղեկատվական ծառայությունների վերաբերյալ Եվրոպական միության կողմից ընդունված 2010/13/EU դիրեկտիվի 23-րդ հոդվածի 1-ին մասի համաձայն՝ հեռուստագովազդի և հեռուստախանութների մասնաբաժինը մեկ ժամվա ընթացքում չպետք է գերազանցի դրա 20 տոկոսը: Դիրեկտիվի 2-րդ մասի համաձայն՝ այդ դրույթը չի տարածվում հովանավորության և հաղորդման ընթացքում տեղակայված ապրանքների ցուցադրման դեպքերի  վրա (Product placement):

	
	Այն երկրներում, որտեղ Հանրային հեռարձակողներին օրենսդրությամբ թույլատրվում է առևտրային գովազդ հեռարձակել, սահմանափակվում է գովազդի բովանդակությունը: «Գովազդի մասին» ՀՀ օրենքի 15-րդ հոդվածում 
սահմանված է ապրանքների առանձին տեսակների գովազդի առանձնահատկությունները, և այս Նախագիծը ընդունելուց հետո, այդ  դրույթները կվերաբերվեն նաև  Հանրային հեռուստաընկերությանը, չնայած դրան  Հանձնաժողովի կարծիքով Հանրային հեռուստաընկերության համար այդպիսի սահմանափակումները պետք է ավելի շատ լինեն և օրենքով անհրաժեշտ է թվարկել այն ապրանքների և ծառայությունների ցանկը, որի գովազդը արգելված կլինի հանրային հեռուստաընկերությամբ (օրինակ՝ շաքարի, աղի ճարպի, բարձր քանակ պարունակող սննդամթերքի, որոշակի ապրանքների և ծառայությունների գովազդը և այլն):


	Չի ընդունվել:
	«Գովազդի մասին» օրենքի 15-րդ հոդվածում արդեն իսկ
սահմանված են ապրանքների առանձին տեսակների գովազդի առանձնահատկությունները:

	
	Նախագծի 1-ին կետով նախատեսվում է, որ ուղիղ եթերի միացման վայրերում տեղ գտած գովազդները, որոնք հեռարձակման արդյունքում Հանրային հեռուստաընկերության կողմից տարածվել են անուղղակիորեն, առանց հատուկ մտադրության, չեն համարվում հանրային հեռուստաընկերության կողմից հեռարձակվող գովազդ:

«Հեռուստատեսության և ռադիոյի մասին» ՀՀ օրենքի   35-րդ հոդվածի 1-ին մասը սահմանում է. «Սահմանադրության 196-րդ հոդվածի համաձայն՝ Հանձնաժողովը անկախ պետական մարմին է, որն ապահովում է հեռարձակվող լրատվության միջոցների ազատությունը, անկախությունը և բազմազանությունը, վերահսկում է հեռուստաընկերությունների և ռադիոընկերությունների գործունեությունը»:

Հանձնաժողովը կատարելով Սահմանադրությամբ և օրենքներով իրեն վերապահված լիազորությունները, չի կարող մասնավոր հեռուստաընկերությունների կողմից տարածված  անուղղակիորեն, առանց հատուկ մտադրության ուղիղ եթերի միացման վայրերում տեղ գտած գովազդները համարել գովազդ և նրանց նկատմամբ կիրառել  «Հեռուստատեսության և ռադիոյի մասին» և «Գովազդի մասին» օրենքների սանկցիաները, իսկ Հանրային հեռուստաընկերության համար՝ ոչ:

ՀՀ Սահմանադրության 28-րդ հոդվածը սահմանում է՝ բոլորը հավասար են օրենքի առջև:

Չնայած վերը նշվածին, Հանձնաժողովը գտնում է, որ ոչ թե պետք է այդպիսի նախապատվություն տալ մասնավոր հեռուստաընկերություններին, այլ անհրաժեշտ է Նախագծի 1-ին կետից հանել «ուղիղ եթերի միացման վայրերում տեղ գտած գովազդները, որոնք հեռարձակման արդյունքում Հանրային հեռուստաընկերության կողմից տարածվել են անուղղակիորեն, առանց հատուկ մտադրության, չեն համարվում հանրային հեռուստաընկերության կողմից հեռարձակվող գովազդ» եզրույթը, քանի որ եթերում հնարավոր է օրինակ՝ իշխանությունը յուրացնելու, Հայաստանի Հանրապետության սահմանադրական կարգը բռնությամբ փոխելու և տապալելու քարոզչության պաստառ կամ կոչ հնչի, կամ ինչ-որ մեկը թեկուզ ետին պլանում ծխախոտի տուփ ցույց տա: Բազմաթիվ օրինակներ  կարելի է բերել, սակայն գործող օրենքներում տրված են և գովազդի սահմանումը և գովազդի հեռարձակման առանձնահատկությունները և սահմանփակումները:


	Առաջարկությունն ընդունվել է: 
	Հիշյալ  դրույթը հանվել է Նախագծից:

	
	Նախագծի 3-րդ կետով նախատեսվում է  թույլատրել Հանրային հեռուստատեսությամբ ցուցադրել մեկ եթերային ժամվա ընթացքում 1 րոպե տևողությամբ սոցիալական գովազդ, ինչպես նաև սահմանվել է կախված եթերաժամից՝ այն կարող է հեռարձակվել վճարովի կամ անվճար հիմունքներով: Նշենք, որ Հանձնաժողովը սոցիալական գովազի տևողության մասին, իր կարծիքը գրության սկզբում նշել է, իսկ ինչ վերաբերվում է ժամը 18:00-ից մինչև 00:00-ն ընկած  ժամանակահատվածում հեռարձակվող սոցիալական գովազդի 1 րոպեի արժեքին, ապա հայտնում ենք.

«Գովազդի մասին» ՀՀ օրենքով տրված է «սոցիալական գովազդ» եզրույթի սահմանումը՝

սոցիալական գովազդ՝ առևտրային բնույթ չկրող (շահույթ ստանալու նպատակ չհետապնդող)՝ մարդու իրավունքներին և պարտականություններին, բնակչության առողջության պահպանման, ինչպես նաև առողջ ապրելակերպի և սոցիալական պաշտպանության, կամավորության, բնության պահպանության, կրթական ծրագրերի, հայրենասիրական դաստիարակության, մշակույթի պահպանման, տարածման ու զարգացման, աղետների դիմակայման, ազգային շահերի պաշտպանության և այլ բնագավառների վերաբերյալ հասարակությանը իրազեկելու նպատակով տարածվող տեղեկատվություն է, որը սույն օրենքի 13-րդ հոդվածի 1.2-րդ կետում նշված կարգով ճանաչվել է որպես սոցիալական գովազդ: «Գովազդի մասին» ՀՀ օրենքի 13-րդ հոդվածի 3-րդ մասը սահմանում է. «սոցիալական գովազդի արտադրության, տեղաբաշխման և տարածման հետ կապված հարցերը կարգավորվում են սույն օրենքի 17-րդ հոդվածով սահմանված պայմանագրի կնքման միջոցով»:

«Գովազդի մասին» ՀՀ օրենքի 17-րդ հոդվածի համաձայն՝ գովազդատուի, գովազդ արտադրողի և գովազդակրի միջև հարաբերությունները կրում են պայմանագրային բնույթ և կարգավորվում են օրենքով սահմանված կարգով:

Ելնելով նշվածից, գտնում ենք քանի որ գովազդատուի, գովազդ արտադրողի և գովազդակրի միջև հարաբերությունները կրում են պայմանագրային բնույթ, ապա սոցիալական գովազդի 1 րոպեի արժեքը օրենքում նշելը նպատակահարմար չէ: 

	Առաջարկությունն ընդունվել է: 
	Նախագծի 4.3-րդ մասը հանվել է:
Գովազդի, այդ թվում՝ սոցիալական գովազդի արժեքի հետ կապված հարցերը կլուծվեն պայմանագրային կարգով՝ «Գովազդի մասին» օրենքի 13-րդ հոդվածի 3-րդ մասին և 17-րդ հոդվածին համապատասխան:

	
	
	
	

	Տնտեսական մրցակցության պաշտպանության հանձնաժողով
 (20.01.2020թ. թիվ 64-2020 գրություն)

	Նախագծի 1-ին հոդվածով նախատեսվում է Օրենքի 26-րդ հոդվածը լրացնել 4.3-րդ մասով, որի համաձայն` «Հանրային հեռուստատեսությամբ հեռարձակվող սոցիալական գովազդի, ինչպես նաև գովազդի մեկ րոպեի արժեքը, ըստ եթերաժամերի, սահմանում է հանրային հեռուստաընկերության գործադիր տնօրենը: Գովազդի մեկ րոպեի արժեքը սահմանվում է՝ հաշվի առնելով ձևավորված շուկայական արժեքները, եթերաժամը, նախորդող և հաջորդող հեռուստահաղորդումների վարկանիշը և ուշադրության արժանի այլ հանգամանքներ»: 

Բոլոր տնտեսվարող սուբյեկտների համար հավասար և մրցակցային պայմաններ ապահովելու նպատակով առաջարկում ենք նախատեսել հանրային հեռուստաընկերությամբ գովազդի ցուցադրման արժեքի և դրա հաշվարկման չափանիշների հրապարակայնության և հասանելիության պահանջ, որպեսզի յուրաքանչյուր գովազդատու հնարավորություն ունենա տեղեկանալ և հստակ պատկերացում կազմել գովազդի գնի վերաբերյալ:


	Առաջարկությունն ընդունվել է մասնակի: 
	Գովազդի գինը որոշելու վերաբերյալ կարգավորումը Նախագծից հանվել է: Գովազդի, այդ թվում՝ սոցիալական գովազդի արժեքի հետ կապված հարցերը կլուծվեն պայմանագրային կարգով՝ «Գովազդի մասին» օրենքի 13-րդ հոդվածի 3-րդ մասին և 17-րդ հոդվածին համապատասխան:

	ՀՀ գլխավոր դատախազություն  
(10.01.2020 թվականի թիվ 04/20/143-20 գրություն)
	Առաջարկություններ և դիտողություններ չկան:
	
	

	ՀՀ հատուկ քննչական ծառայություն
(13.01.2020 թվականի թիվ 18-31գ-20 գրություն)
	Առաջարկություններ և դիտողություններ չկան:


	
	

	ՀՀ անվտանգության խորհուրդ
(2020թ. հունվարի 22-ի թիվ //2086-2020 գրություն)
	Առաջարկություններ և դիտողություններ չկան:


	
	

	ՀՀ մարդու իրավունքների պաշտպան
(2020թ. հունվարի 29-ի թիվ 01/13.5/334-20 գրություն)
	Առաջարկություններ և դիտողություններ չկան:


	
	

	ՀՀ քննչական կոմիտե
(2020թ. հունվարի 15-ի թիվ 01/22/720-20 գրություն)
	Առաջարկություններ և դիտողություններ չկան:


	
	

	ՀՀ կենտրոնական բանկ

(2020թ. հունվարի 15-ի թիվ 15.1-06/000034-20 գրություն)
	Առաջարկություններ և դիտողություններ չկան:


	
	

	ՀՀ կենտրոնական ընտրական հանձնաժողով

 (2020թ. հունվարի 9-ի թիվ 01-02 գրություն)
	Առաջարկություններ և դիտողություններ չկան:

